
Nafarroako Gobernuak 175 euroko diru-laguntzak emango ditu etxebizitza bakoitzeko TDT satelite bidez hartzeko 
Web orrialde batek herritarrei lurreko telebista digitalerako trantsizioaren berri ematen du, Nafarroan abenduaren 10ean osatuko den prozesua.
Asteazkena, 2009ko azaroaren 18a. Nafarroako Gobernuak 175 euroko diru-laguntza emango ditu etxebizitza bakoitzeko satelite bidez lurreko telebista digitala (TDT) hartzeko. Diru-laguntza horien helburua estaldura gabeko zonaldeetako herritarrei seinale digitala erraztea da, era horretan, nekazal guneak ez baztertzeko.
Populazioaren %99,5ek TDT estaldura du, gaur Enpresa zuzendari nagusiak, Begoña Urien Angulo andreak,  azaldu duenez, prentsa-aurrekoa eskaini duena laguntza horien edukia azaltzeko. Gainera, etxebizitzen %93,6 jada egokituta daude seinale berria hartzeko. Beraz, Nafarroa da Espainiako erkidegoen artean ezarpen-maila handiena duena, nazio mailako batez bestekoa baino zortzi puntu gehiago, %85ean dagoena.

Nafarroako Gobernuak 200.000 euro emango ditu laguntzetan estaldurarik ez duten etxebizitza horiek TDT hartzeko, 175 euro etxebizitza bakoitzeko, antena parabolikoak instalatzeko. Diru-laguntzak, kostuaren %40 betetzen dituztenak, eskaerak aurkeztu ahala emango dira. Epea 2010eko abenduaren 31n edo aurrekontuak agortzen direnean amaituko da. 
Satelite bidezko seinale digitalaren hartzailearen kostua eta horren instalaziorako gastuak lagunduko dira, baimendutako instalatzaile baten bidez 2009ko urtarrilaren 1 eta 2010eko abenduaren 31 bitartean egin beharrekoa.

Bestelako baldintzak dira eskatzailea adin nagusikoa izatea eta bere etxebizitza TDT estaldura txikiena duten 24 udalerrietako batean izatea: Anue, Araitz, Artze, Atez, Baztan, Bera, Castillonuevo, Esteribar, Etxalar, Gallipienzo, Garde, Imotz, Leitza, Leoz, Lesaka, Lizoain, Itoiz, Navascués, Oitz, Olaibar, Olazagutia, Salinas de Oro, Baratzagaitz eta Zugarramurdi. Salbuespen gisa, gertaera bereziak direla eta, TDT estaldura ez duten udalerrietakoek ere horretarako aukera izango dute, betiere instalatzaile batek aurretiaz egindako egiaztapen-teknikoaren bidez.
Eskaera baimendutako instalatzaileen bidez egingo da.Horiei NANren fotokopia eta eskaera-inprimakia behar bezala beteta eman beharko zaie. Dokumentu hori instalatzaileak berak emango du eta eskatzaileak baldintza guztiak betetzen dituela egiaztatuko du.Behin eskatzaileak faktura ordainduta, langileak diru-laguntzaren eskaera tramitatuko du.

Abenduaren 10ean, “behin betiko ilunaldia” Nafarroan
Aurretiaz aurreikusitakoaren kontra, Nafarroak abenduaren 10ean osatuko du lurreko telebista digitalerako trantsizioa, eta egun horretan, lehen fasean bildu ez diren Nafarroako udalerri guztiek “ilunaldi analogikoa” izango dute, pasa den ekainean garatutakoa. Era horretan, Nafarroa digitalizatutako Espainiako erkidegoen lehen taldean sartuko da, 2010eko apirileko “behin betiko ilunaldiari” itxaron beharrik gabe.
Horretarako, Nafarroako Gobernuak bere telebista-birrigorle sarea zabaldu du Aranon jarritako errepikagailuaren bidez eta Leitzaran eta Bidasoa aranak artatzen dituzten instalazioak osatu eta indartu ditu, telebista digitalaren zerbitzu osoa eskaintzeko eta era horretan, Gipuzkoako errepikagailuekiko mendekotasuna ekiditeko, TDT Nafarroako kanalen sintonizazioa eragozteaz gain, trantsizio digitala atzeratzen zuena gutxienez 2010eko apirila arte.

Nafarroako lurreko telebista digitalaren telekomunikazio-sarea ondokoek osatzen dute: zehazki, 46 berrigorpen-zentro (uhin bidez seinalea hartzeko), 57 tele-banatzaile (kable bidez) eta antena parabolikoak (satelite bidez).

Informazio web orrialdea
Aldi berean, lan tekniko horiekin batera, Nafarroako Gobernuak www.tdt.navarra.es web orrialdea jarri du abian, “ilunaldi analogikoaren” oinarrizko informazioa duena, funtsezko datuak eskaintzeko prozesua egoki egiteko.

Atariak bost atal ditu. Lehenak TDT zer den eta bere abantailak azaltzen ditu. Bigarrenak deskodifikatzailea zuzen instalatzeko jarraitu beharreko urratsak azaltzen ditu eta hirugarrenak instalatzaile profesionalekin harremanetan jartzeko estekak eskaintzen ditu. Laugarrenak Nafarroako “ilunaldi analogikoaren” bi faseen gaineko informazioa ematen du eta bosgarrenak, satelite bidez seinale digitala hartzeko laguntzei buruzkoa.
Halaber, web orrialdeak TDT instalatzeko azalpen-bideoa , publizitate spota eta harremanetarako bi telefono-zenbaki, 902 201 004 eta 948 01 01 10, informazio gehiago eskaintzeko.

